
rugersdorp is die vergaderplek

Kvan die historiese Desember 1880-

byeenkoms waar meer as 6 000

manne plegtig belowe het om vir die

onafhanklikheid van Transvaal te veg. Die

Paardekraalmonument het as 'n stapel ge-

t pakte klippe verrys as deel van die protes-
aksie teen Britse beheer.

Geannekseer
Op 12 April 1877 het sir Theophilus Shep-

stone die Zuid-Afrikaanse
Republiek vir die Britse
Ryk geannekseer - sonder
dat 'n enkele skoot gevuur
is. Die Britte het hulle kans
goed waargeneem. Die

—deur Peter Hammond

burgers van die Zuid-Afrikaanse Repu-
bliek was s6 ontnugter met president
Burgers, omdat hy 'n geldstuk met sy
gesig daarop laat munt het en probeer
het om die boere belasting te laat betaal,
dat niemand ag geslaan het op sy oproep
om die onafhanklikheid van die Repu-
bliek te verdedig nie.

Paardekraal
Namate die Britte egter met die daaglikse

By die Paardekraalmonument het 6 000 burgers
plegtig belowe dat hulle eerder sal sterf as om
Transvaal aan die Britte te gee.

bestaan van die burgers begin inmeng en
gepoog het om hulle belasting te laat betaal,
is verskeie afvaardigings onder leiding van
Paul Kruger, na Brittanje gestuur. Nadat hier-
die pogings tot onderhandeling misluk het,
het Paul Kruger op 'n vergadering van bur-
gers aangedring wat op 8 Desember 1880 by
Paardekraal plaasgevind het.

Tydens hierdie vergadering het die
burgers 'n baken in die vorm van 'n klip-
stapel gebou deurdat elke man 'n klip op
die plek gepak het waar die monument
vandag staan. Daarmee is die Eerste Vry-
heidsoorlog van die Transvaal van stapel
gestuur. Dit het 'n hoogtepunt bereik

met die verbysterende Boere-oorwin-
ning tydens die Slag van Majuba, waarna
die onafhanklikheid van Transvaal toe-
gestaan is. Van toe af was Paardekraal
die plek waar menige nasionale feeste
gehou is.

In 1890 het die Zuid-Afrikaanse Re-
publiek ‘'n monument opgerig bo-oor die
klipstapel wat by Paardekraal opgestel is.
Dit is op 16 Desember 1891 deur presi-
dent Paul Kruger onthul.

was die Slag van Dwarsvlei (Junie 1900)
en die Slag van Nooitgedacht (Desember
1900) twee van die vernaamste militére
gevegte in die Krugersdorpdistrik. Kru-
gersdorp is in Junie 1900 deur Britse troe-
pe ingeneem.

Gedurende die Anglo-Boereoorlog
(1899-1902) het die Britte ‘'n konsen-
trasieckamp by Krugersdorp gebou om
Boerevroue en -kinders gevange te hou. In
‘n stadium was daar meer as 6 000 vroue »

Marthinus Pretorius het Krugersdorp gestig en na
president Paul Kruger genoem. Die Paul Kruger-stand-

beeld beeld Kruger uit met die Bybel in die een hand.

Goud
Na die ontdekking van die Witwatersrand
se goudvelde in 1886, het Marthinus Preto-
rius Krugersdorp gestig en na Paul Kruger,
die president van die Zuid-Afrikaanse Re-
publiek genoem. Teen 1888 is Krugersdorp
as 'n aparte goudveld geproklameer.
Goud, mangaan, yster, asbes en kalk
word in die gebied ontgin. In 1952 was die
West Rand Consolidated-myn die eerste
ter wéreld om uraan as 'n neweproduk van
die goudraffineringsproses te ontgin.

Anglo-Boereoorlog
Gedurende die Tweede Vryheidsoorlog

